
2022 елда Тәтеш муниципаль районының социаль-икътисади үсеш фаразын 
үтәү һәм 2023-2025 елларга фаразлау турында 

 
Тәтеш муниципаль районы Башкарма комитеты җитәкчесе А. А. Гасимовның Тәтеш 

муниципаль районының социаль-икътисади үсеш фаразын үтәү турындагы мәгълүматны 
тыңлаганнан һәм фикер алышканнан соң 

2022 елда һәм 2023-2025 елларга фаразлау турында Тәтеш муниципаль районы 
Советы 2022 елда тулаем районда тотрыклы социаль-икътисади хәл булуын билгеләп 
үтә. 2022 елда фараз күрсәткечләрен үтәү икътисадның реаль секторын үстерүне, 2023-
2025 елларга Тәтеш муниципаль районы үсешенең тиешле юнәлешләрен тормышка 
ашыруны тәэмин итәчәк. 

Югарыда бәян ителгәннәрдән чыгып, Тәтеш муниципаль районы Советы КАРАР 
ИТТЕ: 

1. 2022 елда Тәтеш муниципаль районының социаль-икътисади үсеш фаразын үтәү 
һәм 2023-2025 елларга фаразлау турында мәгълүматларны игътибарга алырга. 

2. Әлеге карар кушымтасы нигезендә 2023-2025 елларга Тәтеш муниципаль 
районының социаль-икътисади үсеш фаразы күрсәткечләрен расларга. 

3. Тәтеш муниципаль районы җирле үзидарә органнары, предприятие, оешма һәм 
учреждение җитәкчеләренә фараз күрсәткечләрен үтәү буенча тулы чаралар күрергә, 
шул ук вакытта барлык төр ресурсларны экономияләү режимын үтәргә тәкъдим итәргә. 

4. Тәтеш муниципаль районы эш бирүчеләренә хезмәткәрләрнең тулы булмаган 
мәшгульлек режимын кулланмаска һәм хезмәт хакын законда билгеләнгән минималь 
дәрәҗәдән түбәнрәк түләмәскә киңәш итәргә. 

5. Әлеге карарның үтәлешен тикшереп торуны Тәтеш муниципаль районы 
Советының бюджет, икътисад һәм эшмәкәрлек буенча даими комиссиясенә йөкләргә. 
 
Татарстан Республикасы 
Тәтеш муниципаль районы 
Башлыгы                                                                                  Р.Х. Сафиуллов 

